
1. “Гражданаӧн, кодъяс кӧсйӧны уджавны Коми Республикаса канму гражданскӧй служба чинъясын, да Коми Республикаса канму гражданскӧй служащӧйясӧн сетӧм тӧдмӧгъяслысь збыльлунсӧ да тырвыйӧлунсӧ прӧверитӧм да Коми Республикаса канму гражданскӧй служащӧйясӧн служебнӧй оласног дорӧ корӧмъясӧ кутчысьӧмсӧ прӧверитӧм йылысь” Коми Республикаса Юралысьлӧн 2009 во ӧшым тӧлысь 21 лунся 132 №-а Индӧдын:

1) 3 пунктын:

а) “з” пунктув гижны тадзи:

“з) чӧжӧс йылысь, эмбур да эмбур сяма кывкутана могъяс йылысь тӧдмӧгъяслысь збыльлунсӧ да тырвыйӧлунсӧ, мый сетӧны граждана, кодъяс кӧсйӧны уджавны Коми Республикаса канму гражданскӧй служба чинъясын, да Коми Республикаса канму гражданскӧй служащӧйяс, а сідзжӧ тӧдмӧгъяссӧ (коррупциякӧд йитчӧм инӧд торкалӧмъясысь ӧлӧдӧм серти юкӧнын), мый сетӧны граждана, кодъяс кӧсйӧны уджавны Коми Республикаса канму гражданскӧй служба чинъясын, Россия Федерацияса нормативнӧй инӧда актъяс серти, Коми Республикаса канму гражданскӧй служащӧйясӧн служебнӧй оласног дорӧ корӧмъясӧ кутчысьӧмсӧ прӧверитӧм;”; 

б) “и1” пунктув гижны тадзи:

“и1) чӧжӧс йылысь, эмбур да эмбур сяма кывкутана могъяс йылысь тӧдмӧгъяссӧ анализируйтӧм, мый сетӧны граждана, кодъяс кӧсйӧны уджавны Коми Республикаса канму гражданскӧй служба чинъясын, да Коми Республикаса канму гражданскӧй служащӧйяс, тӧдмӧгъяс сы йылысь, кыдзи Коми Республикаса канму гражданскӧй служащӧйяс кутчысьӧны служебнӧй оласног дорӧ корӧмъясӧ, кыдзи кутӧны интересъясын ёсьлунысь либӧ сійӧс ладмӧдӧны да кутчысьӧны налы урчитӧм ӧлӧдӧмъясӧ, дзескӧдӧмъясӧ да кывкутана могъясӧ, сы йылысь тӧдмӧгъяс анализируйтӧм, кыдзи Коми Республикаса канму гражданскӧй служба чинъясын уджавлӧм граждана кутчысьӧны Коми Республикаса канму гражданскӧй службаысь мунӧм бӧрын удж серти сёрнитчӧм да (либӧ) гражданскӧй-инӧда сёрнитчӧм наӧн кырымалігӧн дзескӧдӧмъясӧ федеральнӧй оланпасъясӧн урчитӧм случайясын, а сідзжӧ татшӧм тӧдмӧгъяссӧ анализируйтігӧн индӧм гражданакӧд да Коми Республикаса канму гражданскӧй служащӧйяскӧд налӧн сӧгласиеӧн сёрнияс нуӧдӧм, насянь налӧн сӧгласиеӧн колана гӧгӧрвоӧдӧмъяс босьтӧм, Россия Федерацияса прокуратура органъяссянь, мукӧд федеральнӧй канму органсянь, Коми Республикаса канму органъяссянь да Россия Федерацияса субъектъяслӧн канму органъяссянь, федеральнӧй канму органъяслӧн мутас органъяссянь, меставывса асвеськӧдлан органъяссянь, предприятиеяссянь, учреждениеяссянь да организацияяссянь юӧр босьтӧм сы йылысь, кыдзи Коми Республикаса канму гражданскӧй служащӧйяс кутчысьӧны служебнӧй оласног дорӧ корӧмъясӧ (юӧр кындзи, кытчӧ пыртӧма тӧдмӧгъяс, мыйяс лоӧны канму, банковскӧй, вот либӧ оланпасӧн видзан мукӧд гусяторйӧн), гражданаӧн либӧ Коми Республикаса канму гражданскӧй служащӧйясӧн сетӧм тӧдмӧгъясӧн, мукӧд босьтӧм юӧрӧн тӧдмасьӧм;”;

в) 4 пунктын “гражданаӧн сетӧм тӧдмӧгъяс” кывъяс вежны “гражданаӧн сетӧм тӧдмӧгъяс (коррупциякӧд йитчӧм инӧд торкалӧмъясысь ӧлӧдӧм серти юкӧнын)” кывъясӧн;

2) Гражданаӧн, кодъяс кӧсйӧны уджавны Коми Республикаса канму гражданскӧй служба чинын, да Коми Республикаса канму гражданскӧй служащӧйясӧн сетӧм юӧрлысь збыльлунсӧ да тырвыйӧлунсӧ прӧверитӧм да Коми Республикаса канму гражданскӧй служащӧйясӧн служебнӧй оласног дорӧ корӧмъясӧ кутчысьӧмсӧ прӧверитӧм йылысь положениеын, кутшӧмӧс вынсьӧдӧма Индӧдӧн (содтӧд):

1 пунктса “б” пунктув гижны тадзи:

“б) Коми Республикаса канму гражданскӧй службаӧ пыригӧн гражданаӧн сетан тӧдмӧгъяслысь збыльлунсӧ да тырвыйӧлунсӧ (коррупциякӧд йитчӧм инӧд торкалӧмъясысь ӧлӧдӧм серти юкӧнын) Россия Федерацияса нормативнӧй инӧда актъяс серти (водзӧ – Россия Федерацияса нормативнӧй инӧда актъяс серти гражданаӧн сетӧм тӧдмӧгъяс);”.

2. “Коми Республикаса канму гражданскӧй служащӧйяслӧн служебнӧй оласног дорӧ корӧмъясӧ кутчысьӧм да интересъясын ёсьлунсӧ ладмӧдӧм серти комиссияяс йылысь” Коми Республикаса Юралысьлӧн 2010 во моз тӧлысь 26 лунся 120 №-а Индӧдын:

 Коми Республикаса канму гражданскӧй служащӧйяслӧн служебнӧй оласног дорӧ корӧмъясӧ кутчысьӧм да интересъясын ёсьлунсӧ ладмӧдӧм серти комиссияяс йылысь положениеын, кутшӧмӧс вынсьӧдӧма Индӧдӧн (содтӧд):

1) 16 пунктса “в” пунктулын:

а) коймӧд да нёльӧд абзацъясын “гражданскӧй служащӧй” лӧсялана вежлӧгын кывъяс вежны “канму служащӧй” кывъясӧн лӧсялана вежлӧгын;

б) содтыны татшӧм сюрӧса абзац:

“канму служащӧйлысь воӧм шыӧдчӧмсӧ ӧтйӧза организацияӧн (кансяма ютыр кындзи), оланін, оланін стрӧитан, гараж кооперативӧн, сад вӧдитан, град йӧр видзан, дача видзан потребительскӧй кооперативӧн, вӧрзьӧдны позьтӧм эмбур кутысьяслӧн тӧвариществоӧн веськӧдлӧмын ӧти морта олӧмӧ пӧртысь орган пыдди дон босьттӧг участвуйтны либӧ наӧн коллегиальнӧя веськӧдлан органъясӧ пырны сійӧс лэдзӧм йылысь;”;

2) содтыны татшӧм сюрӧса 176 пункт:

“176. Подулалӧм кывкӧртӧдъясӧ, кутшӧмъясӧс урчитӧма тайӧ Положениеса 171, 173 да 174 пунктъясӧн, колӧ пыртны:

а) юӧр, мый гижӧма шыӧдчӧмъясын либӧ уведомлениеясын, кутшӧмъясӧс индӧма тайӧ Положениеса “б” пунктувлӧн мӧд да витӧд абзацъясын да “д” пунктулын;

б) запросъяс подув вылын канму органъясысь, меставывса асвеськӧдлан органъясысь да колана организацияясысь босьтӧм юӧр;

в) шыӧдчӧмъяссӧ да уведомлениеяссӧ, кутшӧмъясӧс индӧма тайӧ Положениеса 16 пунктлӧн “б” пунктувса мӧд да витӧд абзацъясын да “д” пунктулын, водзвыв видлалӧмлӧн бӧртасъяс серти подулалӧм вывод, а сідзжӧ тайӧ Положениеса 24, 253, 261 пунктъяс серти помшуӧмъясысь ӧтиӧс либӧ мӧд помшуӧм примитӧм вылӧ вӧзйӧмъяс.”;

3) 19 пунктын, 191 пунктса “а” пунктулын “мӧд абзацӧн” кывъяс вежны “мӧд да витӧд абзацъясӧн” кывъясӧн.

3. “Коми Республикаса канму чинъясын уджавны кӧсйысь гражданаӧн да Коми Республикаса канму чинъясын уджалысь йӧзӧн сетӧм тӧдмӧгъяслысь збыльлунсӧ да тырвыйӧлунсӧ да Коми Республикаса канму чинын уджалысь йӧзӧн дзескӧдӧмъясӧ кутчысьӧмсӧ прӧверитӧм йылысь” Коми Республикаса Юралысьлӧн 2012 во сора тӧлысь 6 лунся 80 №-а Индӧдын:

 Коми Республикаса канму чинъясын уджавны кӧсйысь гражданаӧн да Коми Республикаса канму чинын уджалысь йӧзӧн сетӧм тӧдмӧгъяслысь збыльлунсӧ да тырвыйӧлунсӧ да Коми Республикаса канму чинъясын уджалысь йӧзӧн дзескӧдӧмъясӧ кутчысьӧмсӧ прӧверитӧм йылысь положениеын, мый вынсьӧдӧма Индӧдӧн (содтӧд):

1 пунктса “б” пунктулӧ “тӧдмӧгъяслысь збыльлун да тырвыйӧлун боксянь” кывъяс бӧрын содтыны “(коррупциякӧд йитчӧм инӧд торкалӧмъясысь ӧлӧдӧм серти юкӧнын)” кывъяс.

4. “Коррупциялы паныд удж нуӧдан юкӧнын удж котыртӧмсӧ бурмӧдан мераяс йылысь” Коми Республикаса Юралысьлӧн 2015 во йирым тӧлысь 9 лунся 108 №-а Индӧдын:

1) 5 пунктса медводдза да мӧд абзацъяс гижны тадзи:

“5. Вӧзйыны Коми Республикаын кар кытшъясса муниципальнӧй юкӧнъяслӧн меставывса асвеськӧдлан органъяслы, Коми Республикаын муниципальнӧй районъясса муниципальнӧй юкӧнъяслӧн меставывса асвеськӧдлан органъяслы, Коми Республикаын кар овмӧдчӧминъясса муниципальнӧй юкӧнъяслӧн меставывса асвеськӧдлан органъяслы:

1) котыртны сэтшӧм юалӧмъяс видлалан сӧвещательнӧй органъяс (коррупциялы паныд удж нуӧдан комиссияяс), кутшӧмъяс йитчӧмаӧсь Коми Республикаын муниципальнӧй чинъясын уджалысь йӧзлӧн, муниципальнӧй юкӧнъяслӧн меставывса администрацияясса юралысьяслӧн (юрнуӧдысьяслӧн), кодъяс уджалӧны контракт серти, служебнӧй (чина) оласног дорӧ корӧмъясӧ, интересъясын ёсьлун ладмӧдӧмкӧд йитчӧм корӧмъясӧ кутчысьӧмкӧд (водзӧ – сӧвещательнӧй органъяс (комиссияяс);”;

2) Коми Республикаын коррупциялы паныд удж ладмӧдан комиссиялӧн президиумын юалӧмъяс, кутшӧмъяс йитчӧмаӧсь Коми Республикаса торъя канму чинъясын, Коми Республикаын канму гражданскӧй служба торъя чинъясын уджалысь йӧзлӧн служебнӧй (чина) оласног дорӧ корӧмъясӧ кутчысьӧмкӧд да интересъясын ёсьлун ладмӧдӧмкӧд, Коми Республикаса канму органъясын, Коми Республикаын меставывса асвеськӧдлан органъясын, а сідзжӧ Коми Республикаса канму учреждениеясын коррупциялы паныд удж нуӧдан мераяс збыльмӧдӧмкӧд, видлалан пӧрадок йылысь положениеын, кутшӧмӧс вынсьӧдӧма Индӧдӧн (4 №-а содтӧд):

1) 1 пунктса “г” пунктув гижны тадзи:

“г) коммерческӧй либӧ абу коммерческӧй организациясянь уведомление сы йылысь, мый гражданинкӧд кырымалӧма татшӧм организацияын удж вӧчӧм вылӧ (татшӧм организациялы услугаяс сетӧм вылӧ) уджалан сёрнитчӧм да (либӧ) гражданскӧй-инӧда сёрнитчӧм, тайӧ организацияӧн канмусянь веськӧдлӧм серти торъя уджъяс кӧ пырисны сылӧн чина (служебнӧй) уджмогъясӧ, кутшӧмъясӧс сійӧ збыльмӧдіс Коми Республикаса олӧмӧ пӧртысь власьт системаын Коми Республикаса канму чинын либӧ Коми Республикаса канму гражданскӧй служба чинын уджалігӧн, кутшӧмӧс индӧма тайӧ Положениеса 1 пунктлӧн “а” пунктулын.”;

2) 5 пунктын:

а) “и” пунктув гижны тадзи:

“и) коммерческӧй либӧ абу коммерческӧй организациялӧн уведомление сы йылысь, мый гражданинкӧд кырымалӧма татшӧм организацияын удж вӧчӧм вылӧ (татшӧм организациялы услугаяс сетӧм вылӧ) уджалан сёрнитчӧм да (либӧ) гражданскӧй-инӧда сёрнитчӧм, сэк, кор тайӧ организацияӧн канмусянь веськӧдлӧм серти торъя уджъяс пырисны сылӧн чина (служебнӧй) кывкутана могъясӧ, кутшӧмъясӧс збыльмӧдӧма Коми Республикаса олӧмӧ пӧртысь власьт системаын Коми Республикаса канму чинын либӧ Коми Республикаса канму гражданской служба чинын уджалӧм дырйи, кутшӧмӧс индӧма тайӧ Положениеса 1 пунктлӧн “а” пунктулын, мый воӧма «Коррупциялы паныд удж нуӧдӧм йылысь» Федеральнӧй оланпаслӧн 12 статьяса 4 юкӧн серти да Россия Федерацияса удж кодекслӧн 641 статья серти сэтшӧм условие дырйи, мый индӧм гражданинлы Президиум водзджык ӧткажитліс сыын, медым сійӧ пырис тайӧ организациякӧд уджалан да (либӧ) гражданскӧй-инӧда йитӧдъясӧ либӧ мый гражданинлы коммерческӧй либӧ абу коммерческӧй организацияын чинын уджалӧм вылӧ да (либӧ) татшӧм организацияын гражданскӧй-инӧда сёрнитчӧмлӧн условиеяс вылын удж вӧчӧм (татшӧм организациялы услугаяс сетӧм) вылӧ сӧгласие сетӧм йылысь юалӧмсӧ Президиумӧн абу видлалӧма.”;

б) содтыны татшӧм сюрӧса “к” пунктув:

“к) канму служащӧйлысь шыӧдчӧм ӧтйӧза организацияӧн (кансяма ютыр кындзи), оланін, оланін стрӧитан, гараж кооперативӧн, сад вӧдитан, град йӧр видзан, дача видзан потребительскӧй кооперативӧн, вӧрзьӧдны позьтӧм эмбур кутысьяслӧн тӧвариществоӧн (водзӧ – абу коммерческӧй организация) веськӧдлӧмын ӧти морта олӧмӧ пӧртысь орган пыдди дон босьттӧг участвуйтны либӧ наӧн коллегиальнӧя веськӧдлан органъясӧ пырны сійӧс лэдзӧм йылысь.”;

3) 6 пунктса медводдза абзацын “канму чинысь мездытӧдз либӧ канму службаысь вештытӧдз” кывъяс вежны “Коми Республикаса канму чинысь мездытӧдз либӧ Коми Республикаса канму гражданскӧй службаысь вештытӧдз” кывъясӧн, “Коми Республикаса канму служба чинын” кывъяс вежны “Коми Республикаса канму гражданскӧй служба чинын” кывъясӧн;

4) 7 пунктын:

а) медводдза да нёльӧд абзацъясын “в” - “и” пунктувъясын” кывъяс вежны “в” - “к” пунктувъясын” кывъясӧн;

б) витӧд абзацӧ “шыӧдчӧм, заявление да уведомление сетӧм йӧзсянь” кывъяс бӧрын содтыны “да йӧзсянь, кодъяс серти тайӧ Положениеса 5 пунктлӧн “и” пунктув серти сетӧма уведомлениеяс,” кывъяс;

в) квайтӧд абзацын “7 уджалан лун” кывъяс вежны “30 лун” кывъясӧн;

г) сизимӧд абзацын “45 лун” кывъяс вежны “60 лун” кывъясӧн;

5) содтыны татшӧм сюрӧса 71 пункт:

“71. Подулалӧм кывкӧртӧдӧ, кутшӧмӧс урчитӧма тайӧ Положениеса 7 пунктлӧн нёльӧд абзацӧн, колӧ пыртны:

а) юӧр, кутшӧмӧс гижӧма шыӧдчӧмъясын, заявлениеясын да уведомлениеясын, кутшӧмъясӧс индӧма тайӧ Положениеса 5 пунктлӧн “в” - “к” пунктувъясын;

б) запросъяс подув вылын канму органъясысь, меставывса асвеськӧдлан органъясысь да колана организацияясысь босьтӧм юӧр;

в) шыӧдчӧмъяссӧ, заявлениеяссӧ да уведомлениеяссӧ, кутшӧмъясӧс индӧма тайӧ Положениеса 5 пунктлӧн “в” - “к” пунктувъясын, водзвыв видлалӧмлӧн бӧртасъяс серти подулалӧм вывод, а сідзжӧ тайӧ Положениеса 23 - 291 пунктъяс серти помшуӧмъясысь ӧтиӧс либӧ мӧд помшуӧм примитӧм вылӧ вӧзйӧмъяс.”;

6) 8 пунктса витӧд абзац гижны тадзи:

“Президиумӧн веськӧдлысьлӧн индӧм серти подулалӧм кывкӧртӧдӧн да сы подув вылын примитӧм помшуӧмӧн тӧдмӧдӧны Президиумӧ пырысьясӧс Президиумлӧн медматысса заседание дырйи. Шыӧдчӧм, заявление либӧ уведомление сетӧм мортлы примитӧм помшуӧм йылысь гижӧмӧн юӧртӧны сійӧс примитан лунсянь 15 лун чӧжӧн.”;

7) 15 пунктын “20 - 29 пунктъясӧн” кывъяс вежны “20 – 291 пунктъясӧн” кывъясӧн;

8) содтыны татшӧм сюрӧса выль 291 пункт:

“291. Тайӧ Положениеса 5 пунктлӧн “к” пунктулын урчитӧм юалӧмсӧ видлалігӧн примитӧны татшӧм помшуӧмъясысь ӧтиӧс:

а) лэдзны канму служащӧйлы дон босьттӧг участвуйтны абу коммерческӧй организацияӧн веськӧдлӧмын ӧти морта олӧмӧ пӧртысь орган пыдди либӧ пырны сыӧн коллегиальнӧя веськӧдлан органӧ;

б) ӧткажитны канму служащӧйлы дон босьттӧг участвуйтны абу коммерческӧй организацияӧн веськӧдлӧмын ӧти морта олӧмӧ пӧртысь орган пыдди либӧ пырны сыӧн коллегиальнӧя веськӧдлан органӧ да подулавны ассьыс ӧткажитӧмсӧ.”;

9) 291 пункт лыддьыны 292 пунктӧн, кӧні “20 – 29 пунктъяс” кывъяс вежны “20 – 291 пунктъяс” кывъясӧн;

10) 341 пунктса медводдза абзац гижны тадзи:

“341. Сэк, кор шыӧдчӧмъясын, заявлениеясын да уведомлениеясын, кутшӧмъясӧс индӧма тайӧ Положениеса 5 пунктлӧн “в” - “з”, “к” пунктувъясын, абу индӧма, мый найӧс сетӧм йӧз лӧсьӧдчӧны асьныс локны Президиумлӧн заседание вылӧ, а сідзжӧ сэк, кор видлалӧны уведомление, кутшӧмӧс урчитӧма тайӧ Положениеса 5 пунктлӧн “и” пунктулӧн, Президиумлӧн заседание вылӧ пуктӧм юалӧмъяс серти, кутшӧмъяс йитчӧмаӧсь татшӧм шыӧдчӧмъяссӧ, заявлениеяссӧ да уведомлениеяссӧ видлалӧмкӧд, Президиумӧн веськӧдлысьлӧн помшуӧм серти гӧлӧсуйтӧмсӧ вермӧны нуӧдны заочнӧя юасян листъяссӧ да мукӧд материалсӧ Президиумӧ пырысьяслы мӧдӧдӧмӧн.”.

